
На основи члена 5. Покраїнскей скупштинскей одлуки о додзельованю буджетних средствох за финансованє и софинансованє програмних активносцох и проєктох у обласци основного и штреднього образованя и воспитаня и школярского стандарду у Автономней покраїни Войводини («Службени новини АПВ», число 14/15 и 10/17), члена 2. Правилнїку о додзельованю буджетних средствох Покраїнского секретарияту за образованє, предписаня, управу и национални меншини – национални заєднїци за финансованє и софинансованє програмох и проєктох у обласци дзвиганя квалитету образовно-воспитного процесу штреднього образованя – трошки орґанизованого превоженя школярох штреднїх школох з шедзиском у АП Войводини на Саям образованя у Новим Садзе за 2026. рок («Службени новини АПВ», число 3/26), а у вязи з Покраїнску скупштинску одлуку о буджету Автономней покраїни Войводини за 2026. рок («Службени новини АПВ», число 57/24), покраїнски секретар, розписує 

КОНКУРС
ЗА ФИНАНСОВАНЄ И СОФИНАНСОВАНЄ ПРОГРАМОХ И ПРОЄКТОХ У ОБЛАСЦИ ДЗВИГАНЯ КВАЛИТЕТУ ОБРАЗОВНО-ВОСПИТНОГО ПРОЦЕСУ ШТРЕДНЬОГО ОБРАЗОВАНЯ – ТРОШКИ ОРҐАНИЗОВАНОГО ПРЕВОЖЕНЯ ШКОЛЯРОХ ШТРЕДНЇХ ШКОЛОХ З ШЕДЗИСКОМ У АП ВОЙВОДИНИ НА САЯМ ОБРАЗОВАНЯ «ДРАГОКАЗИ» У НОВИМ САДЗЕ ЗА 2026. РОК

Покраїнски секретарият за образованє, предписаня, управу и национални меншини – национални заєднїци, у складзе зоз Финансийним планом и финансийнима можлївосцами у буджетним 2026. року будзе финансовац и софинансовац проєкти у обласци дзвиганя квалитету образовно-воспитного процесу штреднього образованя – трошки орґанизованого превоженя школярох штреднїх школох з шедзиском у АП на Саям образованя «Драгокази» у Новим Садзе за 2026. рок у суми 1.500.000,00 динари.
Право участвовац на Конкурсу маю установи штреднього образованя на териториї АП Войводини, чий снователь Република Сербия, автономна покраїна або єдинка локалней самоуправи. Наведзени средства наменєни за дзвиганє квалитету образовно-воспитного процесу штреднього образованя – за трошки орґанизованого превоженя школярох штреднїх школох з шедзиском у АП Войводини на Саям образованя «Драгокази» хтори ше отрима од 19. по 21. марец 2026. року у Новим Садзе.
Подношитель прияви, ґу прияви на Конкурс, ма приложиц:
1) Фотокопию потвердзеня о порцийним идентификацийним чишлє;
2) Нєобовязуюце понукнуце о цени орґанизованого превоженя школярох на Саям образованя «Драгокази» у Новим Садзе з назначеним числом учашнїкох хасновательох услуги.
ОДЛУЧОВАНЄ О ВИМАГАНЬОХ И СПОСОБ АПЛИКОВАНЯ
О додзельованю средствох хасновательом одлучує покраїнски секретар на предкладанє Комисиї за запровадзованє Конкурсу, хтора розпатра прияви цо сцигли.
Критериюми за додзельованє средствох тоти:
	Порядкове число
	Критериюми
	Боди

	1
	Число школярох хтори участвую у орґанизованим превоженю на Саям образованя «Драгокази»
	0–40

	2
	Оддалєносц шедзиска школи од Нового Саду (км, єднонапрямно)
	0–25

	3
	Ступень финансийней учасци подношителя и/або других жридлох у трошкох превоженя
	0–25

	4
	Подношитель нє хасновал средства по тей основи у предходним року
	0–10



СПОСОБ ПОДНОШЕНЯ ПРИЯВИ

Прияву на Конкурс ше подноши у писаней форми на єдинственим формуларе хтори ше обявює на интернет-боку Секретарияту и доручує у паперовей форми у завартей коверти на адресу: 

ПОКРАЇНСКИ СЕКРЕТАРИЯТ ЗА ОБРАЗОВАНЄ, ПРЕДПИСАНЯ, УПРАВУ И НАЦИОНАЛНИ МЕНШИНИ – НАЦИОНАЛНИ ЗАЄДНЇЦИ, БУЛЕВАР МИХАЙЛА ПУПИНА 16, 21000 НОВИ САД, з назначеньом назви Конкурсу, по пошти або особнє з придаваньом на писарнїцу покраїнских орґанох управи (на наведзену адресу) од 9.00 по 14.00 годзин. 

Комплетну конкурсну документацию мож превжац од 26.1.2026. року на веб-адреси Секретарияту: www.puma.vojvodina.gov.rs

Секретарият затримує право од подношителя прияви, по потреби, питац додатну документацию и информациї, и кед у чаше 8 дньох подношитель прияви нє поступи по вимаганю за дополньованє документациї, Секретарият прияву будзе тримац як нєподполну.
Термин за подношенє приявох виходзи 6. фебруара 2026. року.
Єдна правна особа може поднєсц лєм єдну прияву. 
Комисия з Ришеньом одруци и нєдошлєбодзени прияви, и то:
прияви хтори поднєсли нєовласцени особи и субєкти хтори нє предвидзени з Конкурсом;
прияви хтори ше нє одноша на з Конкурсом предвидзени наменки з члена 3. пасус 2. того правилнїку;
прияви з хторима ше вимага финансованє трошкох хтори нє нєпоштредно повязани з трошками орґанизованого превоженя школярох, як и прияви хтори ше одноша на трошки хтори настали после виходзеня периоду реализациї хтори утвердзени з Конкурсом;
прияви подношительох хтори нє поднєсли звит о трошеню и хаснованю додзелєних средствох за предходни рок, односно за хторих ше утвердзи зоз звиту же нєнаменково трошели тоти средства, як анї прияви подношительох хтори нє вимирели обовязки по предходних конкурсох Секретарияту у смислу доручованя фотоґрафийох або видео-материялу як доказу о реализованих активносцох;
прияви подношителя хтори наративни и финансийни звит о реализациї програмох и проєктох з предходного року нє доручели у предвидзених терминох;
прияви хтори ше одноша на набавку опреми або отримованє опреми хтора у функциї реализациї проєкту, як анї инши капитални трошки.

Додатни информациї у вязи з реализацию Конкурсу мож достац  на телефон 021/487-4035.

